PORTAVOS

VI GOVERNU

KONSTITUSIONAL KOMUNIKADU

BA MEDIA

Loron 18 fulan-maiu tinan 2015
Dili, Timor-Leste

Kontensaun Orsamental no Kualidade Despeza nian gia Elaborasaun Orsamentu
tinan 2016

lha loron-kinta semana kotuk, membru Parlamentu Nasiondl nian sira, membru Governu nian sira, diretor-
jerdl, diretér nasional, funsionariu publiku superiér no funsionariu husi Empreza Publika nian no Ajénsia
Auténoma sira hala’o sorumutu iha Salaun Nobre Ministériu Negosius Estranjeirus no Kooperasaun nian
hodi partisipa iha “Jornada Orsamental”, semindriu preparasaun nian ida ba Orsamentu Estadu tinan 2016.
“Jornada Orsamentél” ne’ebé kofiesidu moés ho “Yellow Road Workshop” maka sorumutuk anudl ida ne’'ebé
ninia misaun mak observa kestaun boot hirak ne'ebé Timor-Leste atu hasoru, liu-liu, kona-ba utilizasaun

finansa publika sira nian: Ita iha ne’ebé? Ita ba ne’ebé? no asaun sa’ida de’it mak ita tenke foti?

Seminariu ne’e, ne’ebé Ministériu Finansas mak organiza no Primeiru-Ministru Timor-Leste nian, Dr. Rui de
Araujo, maka lidera, ko'alia kona-ba identifikasaun Prioridade Nasional sira ba tinan 2016 no “envelope
fiskal” ba tinan 2016.

Durante seminéariu ne’e, Governu identifika ona area edukasaun, saude, agrikultura no infraestrutura bazika
hanesan area prioridade sira ba tinan 2016. lha infraestrutura sira nia laran, hirak ne’ebé sai hanesan
prioridade maka manutensaun, estrada, edifisiu publiku sira, bee no saneamentu. Prioridade Nasional hirak
ne'e, ne’ebé identifika ona ba tinan 2016, tama iha Programa Governu Konstitusional VI nian, ne’ebé
estabelese Planu Governu nian ba tinan rua hobalun mai ne’e no iha Planu Estratéjiku Dezenvolvimentu
Timor-Leste nian ba tempu naruk, ne’ebé trasa dalan nasaun nian, ba Dezenvolvimentu, to’o tinan 2030.

Liutiha diskusaun lubun ida, “envelope fiskal” ba tinan 2016 ne'ebé propoin iha seminariu maka dolar
amérika nian hamutuk millaun 1,3, ne’ebé hatudu redusaun ida hamutuk 17 % husi montante orsamentu
tinan 2015 dadaun ne’e. Ho redusaun gradual orsamentu nian, Governu hakarak garante sustentabilidade
fiskal. Ina aprezentasaun detallada barak kona-ba dezempefiu no perspetiva Fundu Petroliferu, no kona-ba
fator hirak ne’ebé iha impaktu iha sustentabilidade fiskal Timor-leste nian.

Primeiru-Ministru ko’alia liuliu, durante diskusaun ne’e, katak “ governu sei konsentra iha kualidade husi
aspetu prosesu orsamental nian hotu-hotu”, inklui més planeamentu, orsamentasaun, ezekusaun,

avaliasaun no fiskalizasaun.

Dadaun ne’e, ministériu sira sei prepara hela sira nia orsamentu rasik, ba apresiasaun to’o loron 15 fulan-
jufiu, no planeamentu orsamental ba tinan 2016 nian barak liu maka tenke ramata ona to’o iha fulan-jullu
tinan 2015 nia rohan.

Portavés Governu nian, Ministru Estadu Agio Pereira, hahii Ministériu Finansas no nia ko’alia kona-ba
kontribuisaun ativa husi partisipante sira durante Jornada Orsamentél nian ne’e. Ministru ne’e hateten tan
katak “planeamentu ne’ebé efikdz no esforsu atu hadi’a kualidade prosesu orsamental nian ne’e tomak, sei
halo povu timoroan nian f6 valor ba aplikasaun osan nian, rezultadu ne’ebé, iha analiza ikus, f6 benefisiu ba
hotu-hotu.” REMATA

